
Ed. 521. Frumvarp til laga [265. mál]
um Íþrðttakennaraskóla Islands

(Lagt fyrir Alþingi á 91. löggjafarþingi, 197a-71.)

I. KAFLI

Tilgangur. réttindi og deildaskipting.

1. gr.
íþróttakennaraskóli íslands skal búa nemendur sína undir kennslustörf í íþrótt-

um, líkams- og heilsufræði, sjúkrahjálp, umferðarreglum í skólum svo og kennslu
í íþróttum og félagsstörfum hjá stofnunum og félögum samkvæmt því, sem mælt
er fyrir í lögum þessum og reglugerð samkvæmt þeim.

2. gr.
Próf frá Íþróttakennaraskóla Íslands veitir full réttindi til íþróttakennslu.

3. gr.
Íþróttakennaraskóli Íslands er tveggja ára skóli. Námstími hvort skólaár skal

eigi vera skemmri en 8% mánuður, að viðbættri íþróttakennslu í 70 kennslustundir
yfir sumarmánuðina.

Eftir því sem fé er fyrir hendi, efnir skólinn til námskeiða fyrir iþróttakennara
og leiðbeinendur.

II. KAFLI
Inntökuskilyrði, námsgreinar og próf.

4. gr.
Almenn inntökuskilyrði í skólann eru þessi:

a) að nemandi sé óspilltur að siðferði,
b) að nemandi sé heilbrigður og vel hæfur til íþróttaiðkana,
e) að nemandi neyti hvorki áfengis, tóbaks né fiknilyfja,
d) að nemandi sé eigi yngri en 18 ára á því ári, er hann hefur nám.

5. gr.
Inntaka nemenda er í höndum. skólastjóra. Þeir einir geta hlotið skólavist, er

lokið hafa:
1. a) framhaldsdeild gagnfræðaskóla (uppeldiskjörsvið) með ákveðinni lágmarks-

einkunn,
b) undirbúningsdeild sérnáms í Kennaraskóla íslands,
e) stúdentsprófi,
d) almennu kennaraprófi.

Heimilt er skólanum að úrskurða um skólavist nemenda með hliðsjón af
hæfniprófi eða öðrum matsaðferðum.

2. Rétt til náms í II. bekk eiga þeir, sem lokið hafa prófi eftir nám í I. bekk með
ákveðinni lágmarkseinkunn samkvæmt reglugerð, að viðbættri íþróttakennslu
í a. m. k. 70 kennslustundir.

3. Rétt til þátttöku í námskeiði fyrir leiðbeinendur í íþróttum eiga þeir, er náð
hafa 18 ára aldri og hlotið meðmæli stjórnar ungmenna- eða íþróttafélags þess,
sem þeir eru félagar í.



6. gr.
Í Íþróttakennaraskóla íslands skal kenna þessar námsgreinar:
Lifeðlisfræði, lfffærafræði, uppeldis- og sálarfræði, heilsufræði, kennslufræði,

kennsluæfingar, Iþróttasögu, íþróttafræði, framsögn og fundastjórn, sjúkrahjálp,
leikfimi, sund, dans, "rytmik", knattleiki, barnaleiki, frjálsar íþróttir, glímu, skíða-
og skautaiþróttir, leikreglur, bindindisfræði, vinnutækni, umferðarreglur, umsjón og
eftirlit með íþróttatækjum og iþróttamannvirkjum.

Stefnt skal að þvi, að nemendur geti í samráði við skólastjóra kosið sér val-
grein, sem þeir leggja sérstaka rækt við og öðlist meiri þekkingu í en almennt er
tilskilið.

Heimilt er stjórn skólans að fjölga eða fækka kennslugreinum, að fengnu sam-
þykki menntamálaráðuneytisins.

Námskeiðsnefnd ákveður námsefni námskeiða fyrir leiðbeinendur.
Nánar skal kveðið á um námsefni i reglugerð.

7. gr.
Próf skulu fara fram í lok hvors skólaárs. Skólastjóra er þó heimilt að ákveða

próf i einstökum greinum á öðrum tíma. Ljúka má námi i einstökum greinum fyrra
skólaár. Skulu einkunnir í þeim greinum skráðar á íþróttakennaraprófsskírteiní.

Óski nemandi eftir að ganga undir sérstakt próf í valgrein sinni, skal orðið
við þvi.

Við lokapróf skulu prófdómendur skipaðir af menntamálaráðuneytinu, að fengn-
um tillögum skólastjóra.

Próf skulu fara fram í lok hvers námskeiðs fyrir leiðbeinendur. Viðkomandi
sérsamband skipar prófdómara við próf leiðbeinenda með samþykki skólastjóra.

Nánar skal kveðið á um próf i reglugerð.

III. KAFLI
Stjórn og starfsmenn skólans.

8. gr.
Menntamálaráðuneytið fer með yfirstjórn skólans. Skólaráð skal skipað föstum

kennurum skólans og fulltrúa nemenda. Það skal vera skólastjóra til aðstoðar um
stjórn skólans og rekstur.

Skólastjóri stjórnar fundum skólaráðs og kveður það til fundar eftir þörfum.
Skólanefnd skal vera skólastjóra til ráðuneytis og aðstoðar um málefni skólans.

Hún skal þannig skipuð: Tveir tilnefndir af Íþróttasambandi íslands og Ungmenna-
félagi Íslands, hinn þriðji af stjórn Íþróttakennarafélags Íslands og hinn fjórði er
iþróttafulltrúi ríkisins. Kjörtímabil nefndarinnar er 3 ár.

Ákveða skal nánar í reglugerð starfssvið skólaráðs og skólanefndar.

9. gr.
Fastir starfsmenn skólans eru embættismenn ríkisins. Skólastjóri skal skipaður

af forseta Islands. Fastir kennarar og aðrir fastir starfsmenn skólans skulu skip-
aðir af ráðherra, og skal áður leitað umsagnar skólastjóra.

10. gr.
Skólinn skal vera svo vel búinn starfsliði, að hann geti rækt þær skyldur, er

lög mæla fyrir um, og annazt íþróttakennslu í öðrum opinberum skólum á Laug-
arvatni.

Skólastjóri ræður stundakennara og annað starfsfólk í samráði við mennta-
málaráðuneytið.

11. gr.
Um laun kennara og vinnutíma fer eftir ákvæðum um kjarasamninga opinberra

starfsmanna.
Yfirstjórn skólans ákveður kennsluskyldu skólastjóra. Námskeiðskennarar taka

laun samkvæmt sömu reglum og gilda um stundakennslu. Þeir fá þóknun vegna
ferða- og dvalarkostnaðar samkvæmt gildandi reglum um þóknun til starfsmanna,
sem ferðast um landið á vegum ríkisstofnana.

12. gr.
Heimilt er skólastjóra að kveðja kennara sér til aðstoðar við eftirlit og umsjón

i skólanum. Enn fremur skulu kennarar starfa með nemendum utan kennslustunda
i samráði við skólastjóra og vinna önnur störf i þágu skólans, eftir þvi sem aðstæður
leyfa og ákveðið er i reglugerð. Má þá fækka kennslustundum kennara, svo og vegna
mikillar undirbúningsvinnu.

13. gr.
Óski kennari, sem starfað hefur við skólann i 10 ár, eftir orlofi i eitt ár til að

efla þekkingu sína og kennarahæfni, skal hann senda yfirstjórn skólans beiðni um
orlof ásamt greinargerð um, hvernig hann hyggst verja orlofsárinu. Beiðni um orlof
skal leggja fram með ársfyrirvara. Skal þess gætt, að orlof kennara torveldi ekki
störf skólans.

Yfirstjórn skólans getur veitt kennurum ársorlof með fullum launum.

IV. KAFLI
Ýmis ákvæði.

14. gr.
Skólinn skal vera að Laugarvatni, en ýmsa þætti f starfi skólans getur skóla-

stjóri eða námskeiðsnefnd starfrækt á öðrum stöðum, eftir því sem þörf krefur
og fjárhagur skólans leyfir.

15. gr.
Kostnaður við rekstur skólans greiðist úr rfkissjóði.

16. gr.
Með lögum þessum er úr gildi numinn IV. kafli laga nr. 16 frá 12. marz 1967,

um menntun kennara, svo og önnur ákvæði í lögum, sem brjóta i bága við lög þessi.

17. gr.
Lög þessi öðlast þegar gildi.

Athugasemdir við lagafrumvarp þetta.
Hinn 9. janúar 1958 skipaði menntamálaráðuneytið nefnd til þess að endurskoða

gildandi lagafyrirmæli um íþróttakennaraskóla íslands. Í nefndinni áttu sæti Þor-
steinn Einarsson, iþróttafulltrúi, formaður, Árni Guðmundsson, skólastjóri íþrótta-
kennaraskólans, Hermann Guðmundsson, framkvæmdastjóri t.s.t., samkvæmt til-
nefningu stjórnar t.s.t., Skúli Þorsteinsson námsstjóri, skv. tilnefningu U.M.FJ., og
Þórir Þorgeirsson, íþróttakennari, skv. tilnefningu stjórnar Íþróttakennarafélags Is-
lands.

Nefndin skilaði frumvarpi með bréfi, dagsettu 7. nóvember 1964.

Þorsteinn Einarsson og Árni Guðmundsson hafa nú endurskoðað frumvarpið
og fylgdi þvi frá þeim svofelld greinargerð:

Um 1. gr.
"Til viðbótar þvi hlutverki, sem skólinn hefur gegnt samkvæmt lögum, er hér bætt

inn þvi ákvæði, að skólinn búi nemendur undir að kenna líkams- og heilsufræði i
skólum landsins. íþróttakennarar eru vel undir þessa kennslu búnir, vegna náms
þeirra í þessum greinum og öðrum skyldum. Þá hafa einnig heyrzt raddir um, að
nauðsyn beri til að börnum og unglingum sé kennd sjúkrahjálp (hjálp i viðlögum).
Íþróttakennarar fá all-mikla kennslu i þessari grein, sem auka mætti verulega, ekki
sizt, verði sjúkrahjálp tekin upp sem námsgrein i islenzkum skólum. Vegna strjál-
býlis og aðstæðna, sem landið býður upp á er nokkur þekking i sjúkrahjálp afar
nauðsynleg öllum þegnum þjóðfélagsins.

í umferðarlögum nr. 40/1968 er gert ráð fyrir því að íþróttakennarar hljóti
kennslu í umferðarreglum, svo að þeir geti siðar kennt þessa grein i skólum, landsins.
Í mörgum tilfellum er hægt að samræma þessa kennslu íþróttanámi barna og ungl-
inga, og oft á iþróttakennarinn auðvelt með að koma við leiðbeiningum og beinni
fræðslu um umferðarmál.

Þá er gert ráð fyrir því, að skólinn undirbúi kennaraefni, svo að þeir geti annazt
iþróttakennslu og félagsstörf hjá ungmenna- og íþróttafélögum og stofnunum. Hér
er átt við þau héraðssambönd og bæjarfélög, sem i stórauknum mæli leitast við
að ráða til sin iþróttakennara, sem hafa með höndum stjórn æskulýðsmála héraðs-
ins eða byggðarlagsins.

Um 2. gr.
Hér er sérstaklega tekið fram, að skólinn veiti full réttindi til íþróttakennslu

öllum skólum landsins.
Íþróttakennsla er skyldunámsgrein i islenzkum skólum, en vegna sérstöðu náms-

greinarinnar og sérkenna, er ákaflega mikið öryggi fyrir nemendur skólanna i þvi,
að kennslan i greininni sé i höndum sérmenntaðra kennara.

Um 3. gr.
t gildandi lögum er skólinn eins árs skóli og námstíminn 9 mánuðir.
Samkvæmt greininni er lagt til að skólinn verði gerður að tveggja ára skóla, og

námstiminn eigi skemmri en 8% mánuður hvort ár. Þá er gert ráð fyrir að á sumr-
inu milli hinna tveggja vetra starfi nemendur skólans við iþróttakennslu í 70 kennslu-
stundir.

Nám iþróttakennara hefur tekið miklum breytingum seinustu áratugina. Náms-
efnið hefur verið stóraukið og byggist nú meir og meir á staðreyndum, sem rann-
sóknir hafa leitt i ljós, auk þess sem iþróttakennarinn þarf að búa yfir góðri Iíkams-
færni, er krefst þjálfunar yfir lengri Uma. Sifellt er óskað eftir meiri fjölbreytni
i íþróttalffið og ber að stefna að því að hver einstaklingur geti fundið íþrótt við sitt
hæfi. Auk þess eru gerðar auknar kröfur til þeirra, sem annast þjálfun keppnis-
manna i íþróttum, Þetta allt leiðir m. a. til þess að lengja verður nám iþróttakennara
á Islandi.

Eftirfarandi greinargerð sýni'l' inntökuskilyrði og námstíma iþróttakennara
i nokkrum löndum:
Danmörk:
Noregur:
Sviþjóð:

9 mán. að loknu stúdents- eða alm. kennaraprófi.
24 mán. að loknu alm. kennaraprófi eða stúdentsprófi.
20 mán. að loknu alm. kennaraprófi eða stúdentsprófi.

Finnland: 18 mán. (- við Háskólann í Helsingfors, 3 háskólaár, 6 þriggja mán.
háskólasemester -)+ 2 X lh mán. námskeið að sumarlagi. Þeir áætla
námstímann 21 mán.
Skipt á 3 ár um 20 mán. alls.England:

Vestur-
Þýzkaland:
Frakkland:
Rússland:
Bandarikin:

Skipt á 3 ár um 24 mán. alls.
Skipt á 3 ár um 27 mán. alls.
Skipt á 4 ár um 36 mán. alls.
Til þess að ná B.A. eða B.S. gráðu skiptist námið á 4 ár. Sá, sem ná
vill M.A. eða M.S. gráðu, bætir við sig 1 árs námi.

Þá er gert ráð fyrir þvi að skólinn geti efnt til námskeiða fyrir starfandi iþrótta-
kennara, þar sem endurmenntun fari fram og nýjungar í kennsluháttum verði kynntar.
Einnig stuðli skólinn að menntun leiðbeinenda i iþróttum, þ. e. a. s. þeirra manna,
er leggja stund á leiðbeinenda- og þjálfarastörf á vegum ungmenna- og iþróttafélaga.

Um 4. gr.
Greinin þarfnast i raun og veru ekki skýringar. ÞÓþykir ef til vill rétt að benda

á e) lið greinarinnar, þar sem tekið er fram, að nemandi neyti ekki áfengis, tóbaks
né fiknilyfja.

Allt frá þvi, að Björn Jakobsson hóf að brautskrá iþróttakennara 1933 og til
þessa dags hefur verið haldið fast við ákvæði þessa e) liðar án sérstakra vand-
kvæða, með þeim árangri, að iþróttakennarar eru yfirleitt mjög bindindissinnaðir
menn. Enda er það i fullu samræmi við menntun þeirra. Fyrst ástæða þótti til að
taka þetta ákvæði upp strax 1932 og halda fast við það 1943 og sUSan,eftir að skól-
inn varð rikisskóli, þykir enn meiri ástæða nú að breyta þar engu um, ekki stzt
vegna þeirra upplýsinga, sem nú liggja fyrir um skaðsemi þeirra efna, sem um er
að ræða, á líkama og sál mannsins. því er nú lagt til, að þetta ákvæði verði lög-
fest.

Um 5. gr.
Hér er lagt til, að inntökuskilyrðum verði breytt frá því, sem er i gildandi lög-

um, enda hefur þróunin verið i þá átt. Miðskólapróf er ekki lengur nægilegt.
Undanfarin ár hefur þeim nemendum skólans fjölgað stórlega, sem hafa haft meiri
undirbúningsmenntun, þ. e. a. s. hafa áður verið i undirbúningsdeild sérnAms i
Kennaraskóla Islands, menntaskóla eða hafa haft alm. kennarapróf.

Nú er lagt til að nemendur skólans hafi lokið prófi frá a) framhaldsdeildum
gagnfræðaskóla með ákveðinni lágmarkseinkunn, b) að þeir hafi stundað nám i
undirbúningsdeild sérnáms i Kennaraskóla Islands. e) að nemendur hafi stúdents-
menntun, d) eða alm. kennarapróf.

Þá er gert ráð fyrir að skólinn hafi heimild til þess að velja nemendur i skól-
ann, sem hafa fyrrgreinda undirbúningsmenntun, eftir sérstakt bæfnipróf eða eftir
öðrum matsaðferðum.

Á það skal bent, að verði frumvarp það um Kennaraháskóla Islands, sem nú
liggur fyrir Alþingi, að lögum óbreytt, leggst undirbúningsdeild sérnáms niður og
hið alm. kennarapróf hverfur. Eigi að siður verður á næstu árum til fólk á skóla-
aldri, sem hefur þessa undirbúningsmenntun, en mun siðan hverfa. Óráðið er með
framhaldsdeildirnar við gagnfræðaskólana eftir gildistöku frv. um grunnskóla. Þann-
ig að innan liðar má búast við að stúdentspróf verði gert að skilyrði fyrir inn-
göngu i íþróttakennaraskóla Islands. Með auknum fjölda stúdenta er það sjálfsagt
rétt og eðlileg þróun. Ekki er úr vegi að hugsa sér að samkomulag verði milli Há-
skóla Islands og íþróttakennaraskóla íslands um það, að fþróttakennarapróf frá

íþróttakennaraskóla Íslands verði metið til stiga, sem hluti af B.A.-prófi. Þá eru
einnig hugsanleg einhver tengsl við Kennaraháskóla Islands.

Það ákvæði i 2. lið greinarinnar, að nemandi þurfi að kenna 70 kennslustundir
áður en hann hefur nám seinna árið, er hugsað sem reynslutimi og æfing fyrir nem-
andann, sem kemur honum að góðu haldi i framhaldsnáminu. Þá má geta þess, að
ekki sízt yfir sumartímann þarfnast íþróttahreyfingin kennara í ríkum mæli og ætti
því að vera fengur að þessu fólki til starfa þótt það hefði aðeins lokið fyrrahluta
námi.

Um rétt til þátttöku i námskeiði fyrir leiðbeinendur er tekið fram að þátttak-
endur skuli vera a. m. k. 18 ára gamlir. Reyslan hefur sýnt, að hæpið er að gera ráð
fyrir, að yngri leiðbeinendur nái þeim tökum á kennslunni, sem skólinn gerir kröfu
til. Stjórnir félaga þurfa að gefa þeim mönnum meðmæli, sem hugsa til þátttöku í
námskeiði fyrir leiðbeinendur. Það er gert til þess að valdir menn ráðist til leið-
beinendastarfa innan iþróttafélaganna, því að víst er að til starfsins þarf vel að vanda.

Um 6. gr.
Í núgildandi lögum er mjög ófullkomin upptalning á námsgreinum þeim, sem

kenna skal við skólann.
Hins vegar eru í frumvarpi þessu taldar upp þær námsgreinar, sem lagt er til að

kenndar verði við skólann. Sá varnagli er þó sleginn, að heimilt sé að fjölga eða fækka
kennslugreinum með samþykki yfirstjórnar skólans, án þess að lagabreytingu þurfi til.

Námsefnið er mjög yfirgripsmikið og segir þessi upptalning ekki allt. Ekki væri
rétt greint frá, ef sagt væri, að þær námsgreinar sem nú eru taldar upp og ekki er
getið i gildandi lögum (IV. kafla laga um menntun kennara, 26. gr.) væru allt nýjar
námsgreinar. Vegna kröfu tímans hefur skólinn leitazt við að fjölga námsgreinun-
um. Í sumum greinum hefur aðeins orðið að veita nemendum skólans stutt námskeið.
En með lengingu skólans vinnst i þessum efnum það tvennt, að taka má upp kennslu
i nýjum námsgreinum og stórauka kennslu i þeim greinum, sem þegar eru kenndar.

Athygli skal vakin á námsgreinunum: 1) vinnutækni, en þar er um að ræða
fræðslu um rétta beitingu líkamans við hin ýmsu störf; 2) framsögn og fundar-
stjórn, þvi komið hefur i ljós, að iþróttakennaranum er oft falin umsjón með
íþrótta- og æskulýðsíélögum, og þekking í þessum efnum reynzt nauðsynleg.

Enn fremur skal bent á, að með nýski,pan þessara mála er gert ráð fyrir, að á
seinna ári geti nemendur samhliða hinu alm. námi valið sér einhverja íþrótta-
grein, sem, kennd er við skólann, og lagt við hana sérstaka rækt til þess að öðl-
ast á henni meiri þekkingu. Kennarar skulu vera nemendum til aðstoðar við sér-
námið, eftir þvi sem föng eru á. Reynslan hefur sýnt. að oft innritast nemendur
i skólann, sem hafa sérstakan áhuga á ákveðinni grein íþrótta fram yfir aðrar.
Rétt þykir þvi að skólinn komi til móts við þennan áhuga nemenda og aðstoði
þá við að auka þekkingu sína á greininni. Búast má við að iþróttakennarar, sem
numið hafa slíkar sérgreinar, verði mjög eftir sóttir starfsmenn, ekki sízt af iþrótta-
félögunum, sem búa við skort á vel hæfum þjálfurum.

Námsefni fyrir leiðbeinendur skal svo ákveðast í samráði við framkvæmda-
stjórn íþróttasambands íslands og sérsambönd þess.

Um 7. gr.
Greinin þarfnast ekki skýringar, að öðru leyti en þvi, að lagt er til að lögfest

verði sú starfsvenja skólans, þegar námsgrein hefur verið kennd í lotu, að þá megi
ljúka prófi i greininni, þótt á miðjum starfstíma sé. Aðrir skólar hafa nú tekið
þennan hátt upp og kalla timabilin annir.

Um 8. gr.
Greinin fjallar um stjórn skólans. Í gildandi lögum segir, að þriggja manna

skólanefnd hafi umsjón með skólanum.
Nú er tekið fram, að menntamálaráðuneytið fari með yfirstjórn skólans. Þá er

gert ráð fyrir skólaráði, en það verði skipað föstum kennurum skólans og fulltrúa
úr hópi nemenda.

Skólaráðið verði skólastjóra til ráðuneytis og aðstoðar um daglega stjórn skól-
ans og rekstur hans. Rétt þykir að veita fulltrúa nemenda sæti i skólaráði, ekki
sizt vegna þess að skólaráðið á að vera skólastjóra til ráðuneytis um innri mál-
efni skólans og dagleg störf á skólatímanum.

Skólanefndin starfi áfram, og er starfstímabil hennar þrjú ár. íþróttafulltrúi
rikisins verði hins vegar fastur maður iskólanefndinni.

Skólanefndin skal vera ráðgefandi fyrir skólastjóra um málefni skólans og tengi-
liður milli skólans og þeirra, sem hún fer með umboð fyrir.

Ekki mun koma að sök, þótt nefndarmenn séu 4, þvi að komi upp ágreiningur
eða mál fellt með jöfnum atkvæðum getur skólastjóri skotið málinu til yfirstjórnar
skólans, menntamálaráðuneytisins.

t reglugerð skal síðan kveða nánar á um starfssvið skólaráðs og skólanefndar.

Um 9. gr.
Greinin þarfnast ekki skýringar.

Um 10. gr.
I núgildandi lögum er heimild til að ráða tvo fasta starfsmenn við skólann, þ.

e. kennara og skólastjóra. Að auki hefur svo starfað við skólann frá 1. okt. 1969
kennari, er haft hefur hálfa kennsluskyldu við Íþróttakennaraskóla fslands og hálfa
við Menntaskólann. Stundakennarar og námskeiðskennarar hafa svo verið ráðnir
sérstaklega.

Nú þykir ekki rétt að binda i lögum hve margir kennarar skuli starfa við skól-
ann, heldur orða þetta þannig að eigi þurfi lagabreytingu, þótt bætt sé við kennara.

Það virðist hafa verið skoðun sumra, að ekki þyrfti svo marga kennara, þar
sem skólinn væri tiltölulega fámennur. Á það hefur verið bent. að þar sem hér er
um sérskóla - kennaraskóla i sérgrein-e- að ræða, sem veita þarf fjölþætta fqeðslu
innan sérgreinar, hljóti hann eins og aðrir hliðstæðir skólar að þurfa tiltölulega
fjölmennt kennaralíð, sem verður að vera sérhæft til kennslu i hinum ýmsu náms-
greinum.

Nú hagar svo til, að á Laugarvatni eru þegar starfandi fimm skólar: 1) Barna-
skóli Laugardalshrepps. 2) Húsmæðraskóli Suðurlands, 3) Héraðsskólinn á Laugar-
vatni, 4) Menntaskólinn á Laugarvatni og 5) Íþróttakennaraskóli Islands.

Ýmiss konar aðstöðu hafa þessir skólar sameiginlega. Svo er t. d. um afnot
af iþróttamannvirkjum. Þá eru það kennarar, sem kenna við a. m. k. tvo skóla á
staðnum. Einnig má benda á samkvæmt nýlega samþ. lögum um menntaskóla, að
miklar likur eru á, að þeir skólar þurfi að ráða sér kennara i uppeldis- og sálar-
fræði. En uppeldis- og sálarfræði er námsgrein við Íþróttakennaraskóla Islands og
t húsmæðraskólum er uppeldisfræði einnig námsgrein. Ráða mætti Þvi einn kenn-
ara að þessum þremur skólum. Svipað mætti taka fram um greinar t. d. lifeðlis-
fræði. Með þessari samvinnu eru likur fyrir að spara megi verulega kennaralaun
við skólana á Laugarvatni. Eigi að siður má skólanum ekki verða of þröngur stakkur
skorinn, hvað fastráðið kennaralið snertir, þar sem hinir fastráðnu kennarar eru
kjölfesta skólahaldsins.

Nýtt er það i þessari grein, að lagt er til að íþróttakennaraskóli Islands annist
alla iþróttakennslu við skólana á Laugarvatni. Þetta er gert til þess, að hægt sé að

velja sérmenntaða kennara í hinum ýmsu greinum iþróttanna til kennslu við Íþrótta-
kennaraskóla Íslands og þá ætti jafnframt að vera kleift að veita nemendum hinna
skólanna á Laugarvatni fjölbreytta íþróttakennslu. Með þessu fyrirkomulagi nýt-
ast vafalaust starfskraftar kennaranna betur.

Þar sem tillögur þessar gera ráð fyrir stóraukinni starfsemi Íþróttakennaraskóla
Íslands, verður ekki hjá því komizt að ráða starfsfólk að skólanum annað en kenn-
ara, - bent er á húsvörð, er hafi eftirlit með og annast viðhald á eignum skólans,
sér um ræstingu o. þ. h. Sérstakur baðvörður hefur aldrei verið starfandi við iþrótta-
húsið og sundlaugina á Laugarvatni, þótt notkun þessara mannvirkja sé mjög mikil.
Hér þarf úr að bæta og færa til betri vegar.

Við mötuneyti skólans þarf einnig starfsfólk.
I lögum um menntaskóla er vikið að þessari þörf á starfsfólki, sem vantað

hefur við marga skóla.

Um 11. gr.
Greinin þarfnast ekki skýringar.

Um 12. gr.
Greinin þarfnast ekki skýringar.

Um 13. gr.
Hér er um hliðstætt ákvæði að ræða og er i lögum um menntaskólana.
Kennara við íþróttakennaraskóla er ekki siður nauðsynlegt að fylgjast með

nýjungum í kennslugreinum sínum en kennara við önnur skólastig. Þess vegna er
lagt til að tekin verði upp í lög skólans heimild fyrir yfirstjórn skólans að veita
kennurum orlof til endurmenntunar.

Um 14. gr.
Sú breyting er hér gerð á fyrri ákvæðum, að nú er lagt til að lögfest verði sú

venja skólans að starfrækja nokkra þætti i starfi hans utan Laugarvatns. Með bætt-
.gm samgöngum verður þetta auðveldara. Skíðakennsla hefur farið fram við skíða-
skála á Hellisheiði eða eins og nú nokkur undanfarin ár á Seljalandsdal i Skutuls-
firði et5a i HIt'tSarfjalli við Akureyri. Hét hefur verið um að ræða 7-10 daga nám-
skeið. Þá hafa verið farnar stuttar skoðunar- og kynnisferðir i skóla i Reykjavik.

Námskeið á vegum skólans fyrir iþróttakennara hafa verið haldin utan Laug-
arvatns og námskeið fyrir leiðbeinendur i íþróttum hafa farið fram viða um land.
Að þessu eru mikil þægindi fyrir þátttakendur og getur verið hagkvæmt fyrir
skólann.

Um 15. gr.
Greinin þarfnast ekki skýringar.

Um 16. gr.
Greinin þarfnast ekki skýringar.

Um 17. gr.
Nauðsynlegt er að nokkur limi gefist til að undirbúa svo miklar breytingar á

starfi skólans sem frumvarpið gerir ráð fyrir, svo að lagt er til að lögin komi ekki
til framkvæmda fyrr en 1. okt. 1972."

